
 Loyiha ishini batafsil yozilishi va loyiha mahsuli mazmunini qayta gaprib berishi. 

 Ishtirokchilar chiqishlarida qarshiliklar. 

 Tushunarsiz, noaniq fikrlar. 

 

Baholash mezoni va ko‘rsatkichlari 

Guruhli loyihada quyidagilar baholanadi: 

- loyiha mahsuli- ma’lumotnoma (eng yuqori 10 ball); 

- hisobot (eng yuqori 8 ball); 

- loyiha taqdimoti (eng yuqori 5 ball); 

- og‘zaki taqdimot (eng yuqori 2 ball). 

Mazkur texnologiyadan foydalanish ta’limni real hayotga yaqinlashtirishi, talaba shaxsini  

rivojlantirishida muhim omil bo‘lib, loyihani bajarish davomida talabalar nazariy bilmlarni amalda qo‘llash va 

fanlararo aloqadorlikni ham amalga oshiradi.  

Foydalanilgan  adabiyotlar. 

1. Голиш Л.В., Файзуллаева Д.М. Педагогик  технологияларни  лойиҳалаштириш   ва  

режалаштириш. – Т. 2010 й, 149-б. 

2. Remizov A.N. Tibbiy va biologik fizika. O‘zbekiston milliy ensiklopediyasi. – T. Davlat ilmiy 

nashriyoti, 2005-y. 592-b. 

 

 

ФИЗИКА ТАЪЛИМИДА ЎҚУВЧИЛАРНИНГ ИЖОДКОРЛИК 

ҚОБИЛИЯТЛАРИНИ РИВОЖЛАНТИРИШ МАСАЛАЛАРИ 
 

Нозима ҲАМДАМОВА 

Бухоро давлат университети 

физика кафедраси таянч докторанти 

 

 Мазкур мақолада ўқувчиларнинг ижодкорлик қобилиятларини ривожлантиришнинг таркибий 

қисмлари, компонентлари, ўқувчиларнинг техник манбаларга бўлган қизиқиш даражалари, 

ўқувчиларининг фазовий-тасаввури ривожланганлик даражаси хусусиятлари, физика фани дастури 

бўлимларида ўқувчиларнинг техник ижодкорлик қобилиятларини ривожлантириш имкониятлари 

тўғрисида баён қилинади. Шунингдек, ўқувчиларнинг техник қобилиятлари диагностика учун 

аниқланиши лозим бўлган зарурий компонентлар, техник қобилиятларини ривожлантиришга 

йўналтирилган ўқув машғулотлари шакллари ёритилган.  

Калит сўзлар: техник ижодкорлик, қобилият, физика, қизиқиш даражаси, компонент, ўқув 

машғулотлари 

 

В данной статье рассматриваются компоненты развития творческих способностей 

учеников, уровень заинтересованности учеников в технических ресурсах, ҳарактеристика уровня 

пространственного и образного развития учеников, возможности развития технического 

творчества в разделах программы по физике. А также охватывает необходимые компоненты, 

которые должны быть определены технические способности учеников для диагностики, формы 

обучения, направленные на развитие их технических навыков. 

Ключевые слова: техническое творчество, способности, физика, уровень интереса, 

компонент, учебное занятие 

 This article discusses the components of the development of students' creative abilities, the level of 

students' interest in technical resources, the characteristics of the level of spatial and figurative development 

of students, the possibilities of developing technical creativity in the sections of the physics program. It also 

covers the necessary components that should be determined by the technical abilities of students for 

diagnosis, forms of training aimed at developing their technical skills. 

 Key words: technical creativity, abilities, physics, level of interest, component, academic lesson 

 

Ўқувчиларнинг техник ижодкорлик қобилиятлари элементлари: техник фикрлаш, фазовий 

тасаввур, техник кузатувчанлик, лойиҳалаш, моделлаштириш, конструкциялаш, политехникага оид 

билим ва кўникмалар, техникага бўлган қизиқиш, техника машғулотларига мойиллик кўпчилик 

тадқиқотчиларнинг илмий ишларида тадқиқот объекти сифатида ўрганилган. 

Умумтаълим мактабларида таълим жараёнида ўқувчиларнинг техник қобилиятларини 

ривожлантириш масалаларига бағишланган тадқиқотларни таҳлил қилиш натижасида, шундай хулоса 

қилиш имконини берадики, унга кўра физиканинг асосий курсини ўрганишда ва касб олди 

тайёргарлиги тизимида ўқувчиларнинг техник қобилиятларининг ривожланганлиги муаммоларини 

ўрганишга бағишланган тадқиқотлар етарли эмас [3, б. 18]. 

Техник ижодкорлик қобилияти таркибий қисмининг учга ажратиб кўрсатиш мумкин: 

мотивацион-эҳтиёжли, олий руҳий амалларнинг ва операционал-фаолиятга оид мувофиқлиги, улар 

таркибига кирувчи техник қобилият элементлари, мактабда ўқувчиларнинг техник ижодкорлик 

қобилиятлари ривожланганлигининг қуйи, ўрта ва юқори даражаларини аниқлаш орқали,  ўқувчиларда 

техник қобилиятлар ривожланганлик мезонларини ишлаб чиқиш мумкин бўлади. 

Техник ижодкорлик қобилиятларидан ҳисобланган мотивацион-истеъмолли компонент 

таркибига кирувчи, элементлар таҳлили доирасида техникага, техник адабиётларга бўлган қизиқиш, 

техник фаолият машғулотларига бўлган мойиллик ва ўқувчиларнинг касбий мақсадлари каби 

элементларнинг хусусиятларини кўриб чиқиш имконин беради.  

Ўқувчиларнинг техник манбаларга бўлган паст даражали қизиқиши ҳодисавийлик, беқарорлик, 

тизимлаштирилмаганлик билан ҳарактерланади. Қизиқишнинг ўрта даражасида техник материалга, 

эски ва янги техниканинг алоҳида объектларига (яъни, ўқувчилар барча турдаги техника воситалари 

билан юзаки қизиқадилар, ҳар доим техник объектни ўзгартирадилар) бўлган юзаки қизиқиш. 

Ўқувчиларнинг техникага ва техник материалга юқори даражада бўлган қизиқиши  қурилмаларга, эски 

ва замонавий техниканинг ишлаш принципига бўлган чуқур қизиқиш, турли қурилмаларни йиғиш ва 

очишга қизиқиш билан ҳарактерланади. 

Техника билан шуғулланишга бўлган мойилликнинг қуйидаги даражалари ҳарактерланади: 

қуйи даражада техника ва техник фаолият билан боғлиқ машғулотларга нисбатан беэътибор 

муносабатда бўлишади; ўрта даражада техника ва техник адабиётларга ижобий муносабатда 

бўлишади; юқори даражада – ижобий, фаол истак, мойиллик бўлиб, бу техника билан шуғулланиш, 

техник адабиётларни ўқиш ва шу кабиларга қизиқишга ўтади . 

Техника билан боғлиқ соҳаларда ўқувчиларнинг касбий мақсадларини таҳлил қилиш, бизга 

кейинги таълим йўналишини онгли танлашга ўқувчиларнинг тайёрлигини, хусусан, таълимнинг 

техник йўналишини танлашда уч даражасини ажратиб олиш имконини беради [4, б. 172 ]. 

Ўқувчиларнинг шаклланган касбий мақсадлари ва уларнинг таълимни давом эттиришда 

йўналишни онгли равишда танлашга тайёрлигининг қуйи даражаси кейинги таълимнинг турли 

йўналишларида беқарор қизиқишлар билан тавсифланади. Таълимни давом эттиришда йўналишни 

онгли равишда танлашга тайёрлигининг ўрта даражаси маълум бир илм-фан соҳасида барқарор 

қизиқишлар, хусусан, техник илм-фанига яхлитлигича қизиқиш билан ҳарактерланади. Таълимни 

давом эттиришда йўналишни, хусусан, техник йўналишини,  онгли равишда танлашга тайёрлигининг 

юқори даражаси илм-фаннинг ушбу соҳасига ёки аниқ фаолият турига бўлган ёрқин қизиқиш билан 

ҳарактерланади.  

Ўқувчилар техник қобилиятларининг юқори вазифалари мувофиқлигида – техник фикрлаш, 

фазовий тасаввур ва техник кузатувчанлик, лойиҳалаш, моделлаштириш, констуркциялашнинг уч  

ривожланиш даражаси ажратиб олинган. 

Қуйида ушбу ривожланиш даражаларининг тавсифларини келтириб ўтамиз. 

Техник фикрлашнинг қуйи ривожланиш даражасига кўра ўқувчилар физика-техника 

мазмунидаги топшириқларни бажариш ва тузишда машҳур техник тушунчалар билан амалиёт 

ўтказишга йўналтирилган ҳаракатларни бажаришлари мумкин, яъни, нотаниш вазиятда бажариладиган 

ҳаракатлар тўғрисида билимлар деярли мавжуд эмас, борлари эса ўринсиз қўлланилади; ҳаракатлар 

англаб етилмаган, синов ва хатолар йўли билан ички ҳиссиётга асосланиб бажарилади, ўқувчиларнинг 

амалий ҳаракатлари фақат ижрочи ҳарактерга эга. 

Мактаб ўқувчиларининг техник фикрлаш ривожланганлиги ўрта даражаси аввал ўзлаштирилган 

билим ва кўникмалар билан мувофиқ ҳолда янги техник тушунчаларни шакллантиришга 

йўналтирилган ҳаракатлари билан ҳарактерланади, уларнинг асосида у ёки бу янги билимлар тизими 

яратилади, янги кўникмалар тизими шаклланади. Ҳаракатларда назарий билимлар кам қўлланилади, 

етарли бўлмаган компетентлик намоён бўлади, ҳаракатларда стереотип шакллар устунлик қилади. 

Физик-техник мазмундаги топшириқларни тузишда ва уларни бажариш бўйича амалий ҳаракатларда 

(қисман) синов-қидирув ҳарактер кузатилади. 

Техник фикрлаш ривожланишининг юқори даражаси назарий ҳаракат-лари билан 

ҳарактерланади, уларнинг асосида бажарилиши кутилаётган фаолиятни режалаштириш орқали амалга 

оширилади [5, б. 17 ]. Ҳаракатлар асосида англаб етилганлик ҳолати ётади, ҳаракатлар мақсадларга 

мувофиқ келади, етарлича аниқлик билан фарқ қилади ва рационал мувофиқлиги билан 

ҳарактерланади. Физик-техник мазмундаги топшириқ-ларни тузиш ва ечиш бўйича янги ғоя ва 

гипотезаларни олиш мақсади бўлган ўқувчиларнинг амалий тадқиқот ишлари ўринли ҳисобланади.  

Мактабнинг ўқувчиларининг фазовий-тасаввури ривожланганлик даражаси хусусиятлари 

билан танишиб ўтсак. 

Қуйи даража яхлит образнинг, техник объектнинг ёки қурилманинг фрагментли тасвири билан 

ҳарактерланади; физик жараёнларнинг график тасвирлари, шунингдек, электр схемалари, техник 

расмларни ўқиш репродуктив даражада имконият мавжуд бўлади. 

Ўқувчиларнинг фазовий-тасаввури ривожланишининг ўрта  даражаси “яхлит-статистик” 

образлар билан ҳарактерланади; физик жараёнларни график тасаввур қилиш, техник расмларни ўқиш 

тадқиқотчилик даражасида содир бўлади. 

Юқори даража ”яхлит-динамик” образларни намоён қилади; физик жараёнларнинг 

графикларининг тузилиши ва уларни ўқиш, техник расмлар, схемалар билан амалиётлар ижодий 

даражада содир бўлади. 

Мактаб учун физика бўйича замонавий дастурларнинг таҳлил натижалари шуни кўрсатадики, 

уларда ўқувчиларнинг техник қобилият-ларини ривожлантириш муаммоси яққол кўриб чиқилмайди. 

Бироқ, ҳам назарий, ҳам амалий кўринишда техник мазмундаги манбалар етарлича  бўлиб, уларни 

ўрганиш жараёнида ўқувчиларининг техник қобилиятларини ривожлантиришни муваффақиятли 

амалга ошириш мумкин. 

Ўқувчиларнинг техник қобилиятларини ривожлантириш имконият-ларини аниқ амалга ошириш 

техник мазмундаги физик манбалар, техник қурилмалар ва анжомлар, илмий-техник тараққиёт, ишлаб 

чиқаришнинг ривожини таништириш жараёнини физика бўйича дасрликлар мазмуни таҳлили асосида 

амалга ошириш мумкин.  

Ўқувчиларининг техник кузатувчанлигининг қуйи ривожланиш даражаси деталларнинг 

катталиги фарқларини кўз билан чамалаб аниқлаш қобилиятининг йўқлиги, техник объект ёки 

қурилмаларнинг тузилиш принципларини танқидий таҳлил қилиш, шунингдек, электр схемаларнинг 

асосий туташувчи нутқалари ва компонентларини ажратиб кўрсатиш билан ҳарактерланади.  

Ўқувчиларининг техник кузатувчанлигининг ўрта ривожланиш даражасида техник 

объектларнинг катталиклари орасидаги фарқларни кўз билан чамалаб олишади, у ёки бу техник 

қурилмаларнинг яхлитлигини, шунингдек, электр занжирлар ёки уларнинг схемаларининг тузилиши 

яхлитлиги аниқлашлари билан изоҳланади. 

Мактаб физика фанининг дастури бўлимлари таҳлил қилиш натижасида  етарлича техник 

мазмундаги манбалар мавжудлигига гувоҳ бўлиш мумкин, хусусан:  

- техникада физиканинг ўрни алоҳида мавзуларга ажратилган; 

- техникада турли физик ҳодисаларнинг ҳисоби ва қўлланилиши мавзуси келтирилган; 

- илмий-техник тараққиётнинг йўналишлари тақдим қилинган (механизация, иссиқлик, электр 

ва ядро энергетикалари); 

- техник объектларнинг (оддий механизмлар, гидравлик машиналар, иссиқлик машиналари, буғ 

турбинаси, ички ёниш двигатели, доимий ток манбаи, ярим ўтказгичли қурилмалар, электромагнит, 

оптик қурилмаларнинг) тузилиши ва ишлаш жараёни кўриб чиқиладиган мавзулар келтирилади. 

Дарсликларда берилган кўплаб, материаллар техник мазмунда бўлиб, улар назарий манбааларда, 

тажриба топшириқларида, саволлар ва машқларда ўз аксини топган. Ҳар бир мавзу мазмунига мос кўплаб 

техник қурилма ва воситалар келтирилган, қурилмаларнинг ишлаш жараёнини тушунтирувчи расмлар, 

қурилмалар таснифи ва физик ҳодисалар техникага тадбиқи баён қилинган. Ўқувчиларда мавзуларни 

тушунтириш жараёнида у ёки бу физик катталик тўғрисида тасаввур уйғотиш учун ўқитувчи жадваллар, 

слайдлар ва бошқа кўргазмали воситалардан фойдаланади.  

Мактаб ўқувчиларнинг техник қобилиятларини ривожлантиришда айрим вазифаларни бажариш 

талаб этилади. Бу вазифалар ўқувчиларни қуйидагиларга йўналтиради: 

- ўқувчиларнинг қизиқишлари, мойилликлари ва қобилиятларини аниқлаш, билим олиш ва касбий 

фаолиятнинг турли соҳаларида ўрта мактабда таълим йўналишини танлашга йўналтирилган амалий 

малакани шакллантириш; 

- ҳаётий, ижтимоий, шу жумладан касбий шаклланиш билан боғлиқ  қадр-қийматларнинг 

ўқувчилар томонидан ўзлаштирилишида психологик-педагогик ёрдам кўрсатиш; 

- ўқувчиларнинг кенг кўламдаги билим берувчи ва касбий қизиқишларни, уларни бўлажак 

касбий фаолиятда  асосий компетенцияларни ривожлантириш; 

- таълимнинг кейинги йўналишини, касбни эгаллаш йўлларини танлаш тўғрисида англаб, 

етилган онгли қарор қабул қилиш қобилиятини шакллантириш; 

- мактабдан кейинги таълимда ўқув материалларини, компетенцияларни ўзлаштириш бўйича 

ўқувчиларда ҳаракат қилиш кўникмасини ўзлаштириш; 

умумий ўрта мактаб битирувчиларида қуйидаги кўникмаларни шаклланишига хизмат қилади: 

- ўз захираларини ва турли мутахассисликлар бўйича ўқишни давом эттириш қобилиятларини 

объектив баҳолаш кўникмаси; 

- ўз мойилликларига, индивидуал хусусиятларига ва қизиқишларига мос келадиган 

мутахассисликларни танлашни онгли амалга ошириш қобилияти; 

- қилинган танлов учун масъулиятни ҳис қилиш; 

- танланган мутахассислик бўйича таълимда юқори ўқув мотивацияси, сифатли таълим олиш 

учун бор куч-қувватини беришга тайёрлик [2, б. 60]. 

Демак, мактаб битирувчиларида мутахассислик олди тайёргарлик вазифасини бажаради: энг 

муҳими мактаб битирувчиларига ўз тақдирини белгилашга имкон беради ва уларнинг ўзлари танлаган 

соҳада ўқишни давом эттиришларига тайёрлайди. 

Ўқувчиларнинг техник қобилиятларини ривожлантириш, мутахассислик олди тайёргарлиги 

тизими элементлари ҳамда мактаб битирувчиларининг техник мутахассисликларни ва унда ўқишни 

давом эттиришга тайёрлиги, муайян йўналиш бўйича касб эгаллаши мақсади ёки ўз имкониятларини 

баҳола имконини беради.  

Ўқувчиларнинг техник қобилиятлари диагностика учун қуйидаги зарурий компонентларини 

аниқлаб олиш лозим:  

- мактаб физика курси доирасида политехникага оид билимлар ва кўникмалар; 

- физика соҳасида индивидуал таълим ютуқлари; 

- техник фаолиятга, техника билан ишлашга, илмий-техника адабиётига бўлган ўрганиш 

қизиқишлари, истак ва мойилликлари; 

- техник фикрлаш; 

- мутахассисликни мустақил танлашга тайёрлик. 

Таъкидлаш керакки, ушбу компонентлар таҳлили техник мутахассислигидан ўқувчининг 

потенциал шахсий картасини тузиш имконини беради. 

Ўқувчиларнинг техник қобилиятларини ривожлантиришда физика таълими жараёнида  

вариативлик принципига асосан, техник ахборотларни чуқурлаштириш, кенгайтириш, мазмунини 

тўлдиришга йўл қўйилади, уни тақдим қилишнинг қўшимча вариантлари назарда тутилади. Таълим 

жараёнини ташкил қилишда ўқувчиларга уларнинг техник қобилиятлари ривожланганлик 

даражасидан, ҳамда техник фаолиятга билдирилган қизиқиш ва мойилликларидан келиб чиқиб, таклиф 

қилинган индивидуал топшириқларни бажариш имкони берилади.  

Кўргазмалилик принципи ўқувчилар томонидан билимларни янада чуқурроқ, англаб етилган ва 

мустаҳкам ўзлаштиришга, уларнинг диққатини, хотирасини, қобилиятларини  ривожлантиришга 

кўмаклашади [1, б. 82]. Шунинг учун физикани ўрганишда кўргазмалиликка энг аввало, тажрибаларни 

намойиш қилиш, техник қурилмаларнинг ишлаб турган ва схематик моделлари, фронтал ва 

лаборатория ишларини ташкил қилиш, ҳамда техник тасвирларни қўллаш: воситаларнинг схема ва 

расмлари, графиклар, жадваллар орқали эришилади. 

Техник қобилиятларини ривожлантиришга йўналтирилган турли дидактик мақсадлар бўйича 

ўқув машғулотларини ташкил қилишнинг  назарий ва амалий шакллари билан танишиб чиқамиз. 

Назарий таълимда қуйидаги ташкилий шакллар таклиф қилинади: 

- турли шаклдари дарслар (янги материални ўрганиш дарси, билимларни умумлаштириш дарси, 

билимларни назорат қилиш дарси); 

- экскурсиялар (ишлаб чиқариш ва корхоналарга экскурсиялар, Интернет экскурсиялар); 

Ўқувчиларни амалий ўқитиш мақсадида қуйидаги ташкилий шакллардан фойдаланиш мумкин: 

- техник мазмундаги физик топшириқларни бажариш ва тузиш дарси 

- бир топшириқ дарси (бунда бир топшириқнинг ечими уни амалиётда, тажрибада тадқиқ қилиш 

ёки тескариси ходисанинг тажрибада кўринишидан физик-техник  топшириқни ечишга олиб келади); 

- фронтал лаборатория ишлари; 

- уйда амалий ишлар; 

- электив амалиётга йўналтирилган курсдаги машғулотлар, физик-техник йўналишдаги 

лойиҳаларни яратишга ва асбобларни яратишга қаратилган. 

Физикадан дарс ва дарсдан ташқари машғулотлар жараёнида  ўқувчиларнинг ижодкорлик 

қобилиятларини ривожлантириш уларнинг техниканинг турли тармоқларига бўлган қизиқишларини 

оширади, турли техник қурилма ва воситаларни лойиҳалаш ва ясаш компетенцияларини ҳосил қилади, 

келажакда техника соҳасининг етук мутахассиси бўлиб етишишлари учун муҳим аҳамият касб этади.  



2020, MS. PEDAGOGIK MAHORAT*ПЕДАГОГИЧЕСКОЕ МАСТЕРСТВО*PEDAGOGICAL SKILL 

101 

Адабиётлар 

 1. Каримов И. Меҳнат таълими ўқитиш технологиялари. – Тошкент. “Фан ва технология”. 2013. 

– 228 б. 

 2. Курилева Л.Н. Развитие технических способностей учащихся при обучении физике в 

основной школе. Дисс...канд.пед.наук. – Москва., 2017. – 225 с.  

3. Шарипов Ш. Ўқувчилар касбий ижодкорлиги узвийлигини таъминлашнинг назарияси ва 

амалиёти: Пед. фан. док. ... дис. автореф. –Т., 2012. – 46 б. 

 4. Ҳамдамова Н.М. Ўқувчиларнинг ижодкорлик қобилиятларини шакллантиришда муқобил 

энергия манбалари қурилмаларидан фойдаланиш имкониятлари // Педагогик маҳорат. –Б. 2019. – №5. 

– Б. 171-174. 

 5. Jo‘rayev H.O., Quliyeva Sh.H. va boshq. Texnik ijodkorlik va dizayn. O‘quv qo‘llanma. – Toshkent: 

“Turon Zamin Ziyo”, 2015. – 240 б.   

 

 

 

TALABALARDA YARIMO‘TKAZGICHLARGA DOIR MASALA YECHISH 

KO‘NIKMASINI SHAKILLANTIRISH 

Fizika fanining yarimo‘tkazgichlarga doir bo‘limlarini umumy o‘rta maktabning yuqori sinf 

o‘quvchilari va akademik litsey talabalarining tassavvur qilishlari birmuncha qiyinlik qiladi. Bularni to‘liq 

tushunib yetish uchun amaliy mashg‘ulotlarning o‘rni muhim ahamyat kasb etadi. Ushbu maqolada maktab 

o‘quvchilari va akademik litsey talabalariga yarimo‘tkazgichlarga doir masalalar yechish uchun ba’zi 

namunalari va izohlari keltirilgan.   

Kalit so‘zlar: Yаrimo‘kаzgich, radioelektron qurlilma,  effektiv massa, kovak,  Fermi sathi, xususiy 

yarimo‘kazgich, germaniy, indiy, kremniy, n-tip, p-tip, solishtirma qarshilik,  konsentrasiya, donor atom, 

kirishma, fosfor, galliy, xususiy zaryad tashuvchi.  

 

Полупроводниковые разделы физики немного сложны для старшеклассников среднего школе и 

для студентов академического лицея. Роль практического обучения важна, чтобы полностью понять 

это. В этой статье приводятся некоторые примеры и объяснения для школьников и студентов 

академического лицея для решения проблем полупроводников. 

Ключевые слова: Полупроводник, радиоэлектронное устройство, эффективная масса, полость, 

уровень Ферми, специальный полупроводник, германий, индий, кремний, n-тип, p-тип, удельное 

сопротивление, концентрация, донорный атом, введение, фосфор, галлий, удельный заряд перевозчик.  

 

The semiconductor sections of physics are a little complicated for high school students and for students 

of the academic lyceum. The role of hands-on training is important to fully understand this. This article 

provides some examples and explanations for schoolchildren and students of the academic lyceum to solve the 

problems of semiconductors. 

Keywords: Semiconductor, electronic device, effective mass, cavity, Fermi level, special semiconductor, 

germanium, indium, silicon, n-type, p-type, resistivity, concentration, donor atom, introduction, phosphorus, 

gallium, specific charge carrier. 

 

Bugungi kunda ishlab chiqarilayotgan barcha radioelektron qurilmalarning asosini yаrimo‘kаzgichlаr 

vа  ulаr аsоsidа  tаyyorlаnаyotgаn аsbоblаr tashkil etadi, chunki yarimo‘tkаzgich  mоddаlаr 

turli  tashqi  tа'sirlаrgа  judа  sеzgir,  ulаr  zаminidа  ishlаb  chiqаrilаyotgаn аsbоblаrning o‘lchаmlаri va hаjmi 

juda kichik,  ishlаsh  muddаti  uzoq vа bаjаrаdigаn xizmаtlаri  dоirаsi  judа  kеng.   

Shu bilаn bir vaqtda  ulаr  turli tashqi zаrbаlаrgа  chidаmlidir. Shuning uchun ham 

yarimo‘tkazgich   mоddаlаr vа аsbоblаrni  tаdqiq  etish, ulаrning  imkоniyatlаrini  kеngаytirish va yangi 


